
خەتی سور
    له‌تیف فاتیح فه‌ره‌ج

یان ده‌بێ‌ میدیا ئازاد نه‌بێ‌، یان ده‌بێ‌ خه‌تی‌ س���وور نه‌بێت. له‌ڕاستیدا ئه‌وه‌ی‌ 
ئێس���تا ده‌ستبردن بۆ هه‌ندێ‌ پرس‌و بابه‌ت خه‌تی‌ س���ووره‌، له‌گه‌ڵ بانگه‌شه‌ی‌ 
دیموكراتی‌‌و ئازادی‌ بیروڕادا نایه‌ته‌وه‌. ده‌شێ‌ هه‌ندێ‌ بابه‌تی‌ هه‌ستیار، میدیاكار 
ده‌س���تی‌ بۆ نه‌بات، به‌ڵام ئه‌مه‌ ده‌بێ‌ په‌رله‌مان ئ���ه‌و بابه‌تانه‌ به‌ قانون دیاری‌ 
بكات. بۆ نموونه‌ دۆسیه‌ی‌ دادگا كه‌ هێشتا له‌ژێر لێكۆڵینه‌وه‌دایه‌، هه‌ندێ‌ پرسی‌ 

ئاسایشی‌ نیشتمانی‌،  هاموشۆپێكردنی‌ هێزی‌ سه‌ربازی‌...تاد.
ده‌ب���ێ‌ قانون، قانونی‌ س���ه‌رده‌می‌ ئازادی‌، نه‌ك قانونی‌ س���ه‌رده‌می‌ به‌عس كه‌ 
تائێس���تا كاری‌ پێده‌كرێت، ئه‌و بابه‌تانه‌ ش���رۆڤه‌ بكات. پرس���ی‌ قس���ه‌كردن 
له‌ڕابه‌ران‌و س���ه‌ركرده‌و سه‌رۆك‌و ئه‌و كه‌سانه‌ی‌ له‌پێشه‌وه‌ی‌ هێزه‌كانیان بوونه‌، 
ناكرێ‌ به‌ هی���چ بیانوویه‌كه‌وه‌ قه‌ده‌غه‌ بكرێت. خۆ ئه‌گ���ه‌ر له‌حاڵه‌تێكدا له‌به‌ر 
رۆش���نایی‌ به‌ڵگه‌نامه‌كانی‌ دوژمنیش قسه‌ له‌س���ه‌ر ئه‌وان بكرێت، ناكرێ‌ به‌هیچ 
شێوه‌یه‌ك رێگری‌ لێ‌ بكرێت. ده‌شێ‌ به‌پێی‌ قانون، به‌ڵگه‌نامه‌كان به‌به‌ڵگه‌نامه‌ی‌ 
ناحه‌زان ناوببرێت، هه‌روه‌ها ئازادانه‌ش ده‌رگا بۆ توێژه‌ران‌و پسپۆڕانی‌ بكاته‌وه‌ 

تا لێیان بكۆڵنه‌وه‌.
خه‌تی‌ سوور، بێ‌ دیاریكردنی‌ رێوشوێنه‌ قانونییه‌كان، له‌لایه‌ن هه‌ر حیزب‌و وه‌زیرو 
كه‌سێكه‌وه‌ دیاری‌ بكرێت، پێشێلكردنێكی‌ ئاشكرای‌ قانون‌و مافی‌ مرۆڤ‌و ئازادی‌ 
راده‌ربڕینه‌. دیاره‌ به‌پێی‌ قانونیش ناكرێت ناوی‌ لێ‌ بنرێت خه‌تی‌ سوور. سه‌یرم 
پێهات به‌م ده‌ربڕینه‌ ترسناكانه‌ هه‌ندێك ده‌یانه‌وێت بیانوو بده‌نه‌ ده‌ست نه‌یارانی‌ 
كورده‌وه‌، تا بڵێن ئه‌وه‌تا ئه‌م ده‌سه‌ڵاته‌ كوردییه‌ به‌ره‌و دیكتاتۆرییه‌ت ده‌ڕوات. 

ده‌سه‌ڵاتی‌ نه‌یاری‌ تورك‌و عه‌ره‌ب‌و فارسه‌كانیش ئه‌مه‌یان زۆر پێخۆشه‌.
له‌دنیای‌ دیموك���رات‌و ئازاددا، هیچ كه‌س‌و حیزب‌و لایه‌نێ���ك، به‌پێی‌ ئاره‌زووی‌ 
خۆی‌ خه‌تی‌ س���وور له‌سه‌ر ش���ته‌كان دانانێت. پێموایه‌ ئه‌و بارودۆخه‌ی‌ ماوه‌ی‌ 
رابردوو، هه‌مومان ناچاری‌ ئه‌وه‌ ده‌كات هه‌ڵوێس���تێكی‌ دیكه‌ وه‌ربگرین. لاریمان 
له‌وه‌ نییه‌ سه‌ندیكای‌ رۆژنامه‌نووسان له‌گه‌ڵ لیژنه‌كانی‌ مافی‌ مرۆڤ‌و راگه‌یاندنی‌ 
نێو په‌رله‌مان له‌سه‌ر رێوشوێنه‌كانی‌ ئازادی‌ راده‌ربڕین له‌كوردستان قسه‌ بكه‌ن، 
به‌ئاراس���ته‌ی‌ فراوانكردن‌و رێكخس���تنه‌وه‌ی‌، نه‌ك ته‌س���ككردنه‌وه‌ی‌ مه‌وداكانی‌ 
ئازادی‌. له‌م مه‌س���ه‌له‌یه‌دا ئه‌وه‌ هه‌ر رۆشنبیرو نوسه‌ران نین كه‌ پێویسته‌ قسه‌ 
بكه‌ن، ئه‌وه‌ ته‌نانه‌ت ئه‌ركی‌ هه‌ره‌ له‌پێش���ی‌ ریفۆرمیسته‌كانی‌ نێو حیزبیشه‌ كه‌ 
قسه‌یان هه‌بێت. به‌ش���ێكی‌ زۆر له‌شۆڕش���گێڕه‌كانی‌ دنیا بۆ هه‌ڵوه‌شاندنه‌وه‌ی‌ 
ئه‌و ش���ته‌ بوون كه‌ ناوی‌ "خه‌تی‌ س���وور"ه‌. هه‌رچه‌نده‌ له‌هه‌ندێك شوێن دواتر 
شۆڕشگێڕه‌كان زیاتر ده‌ستیان ناوه‌ته‌ بینا قاقای‌ ئازادی‌. له‌گه‌ڵ ئه‌وه‌شدا ناكرێ‌ 
له‌هه‌نگاونان به‌ره‌و ئازادی‌ راده‌بڕین‌و میدیای‌ ئازاد پاش���گه‌زبینه‌وه‌. میدیاكاری‌ 
كورد هێش���تا له‌بواری‌ داكۆكیكردن له‌خۆیدا زۆر ده‌ست‌و پێ‌ سپییه‌. نیگه‌رانم 
له‌وه‌ی‌ له‌نێو میدیاكارانی‌ كورددا ده‌نگێك هه‌یه‌ ده‌یه‌وێ‌ زۆرینه‌ی‌ خه‌ڵك له‌خۆی‌ 
بكاته‌ دوژمن‌و پێی‌ خۆش���ه‌ له‌س���ه‌نگه‌ره‌كه‌دا ته‌نها بێت، وه‌ك ئه‌وه‌ی‌ بیه‌وێت 

ببێته‌ "باتمان"‌و "پیاوی‌ جاڵجاڵۆكه‌".
بۆ به‌گژداچونه‌وه‌ی‌ خه‌ته‌ س���ووره‌كان، رۆژنامه‌نووس���ان پێویستیان به‌هه‌موو 
كه‌س���ێكه‌، له‌پێشه‌وه‌ سه‌ندیكای‌ رۆژنامه‌نوس���انی‌ كوردستان، كه‌ ناهه‌قییه‌كی‌ 
زۆری‌ به‌رانبه‌ر ده‌كرێت. ئێمه‌ش س���ه‌رنج‌و تێبینیمان هه‌یه‌. ئێمه‌ زۆرجار روون‌و 
ره‌وان ڕه‌خنه‌ی‌ خۆمان له‌و سه‌ندیكایه‌ ده‌گرین، به‌ڵام سه‌ندیكا هێزێكی‌ مه‌عنه‌وی‌ 
باشه‌ له‌پشتمانه‌وه‌. ده‌بێ‌ وابكه‌ین ده‌نگه‌ ئازادیخوازو ریفۆرمخوازه‌كانیش بخه‌ینه‌ 

ریزی‌ سه‌ندیكاوه‌.
له‌دنیای‌ ئێمه‌دا بیركردنه‌وه‌ له‌پێداچوونه‌وه‌ به‌ یاسای‌ كاری‌ رۆژنامه‌گه‌ری‌ "خه‌تی‌ 

سووره‌"، نه‌ك شتی‌ دیكه‌، پێداچوونه‌وه‌ به‌مه‌به‌ستی‌ له‌مه‌نگه‌نه‌دان!
پارله‌م���ان له‌ب���ه‌رده‌م كه‌مته‌رخه‌مییه‌ك���ی‌ گه‌وره‌دایه‌، كه‌ به‌ قان���ون ئه‌وه‌مان 
پێناڵێت ئاسایش���ی‌ نیشتمانی‌‌و نه‌ته‌وه‌یی‌ چییه‌؟ خه‌تی‌ سوور چییه‌؟ پێویسته‌ 
رۆژنامه‌وانان چۆن مامه‌ڵه‌ له‌گه‌ڵ بابه‌ته‌ هه‌ستیاره‌كاندا بكه‌ن. پارله‌مان به‌گشتی‌ 
كه‌مته‌رخه‌من‌و به‌تایبه‌تیش ئۆپۆزسیۆن، كه‌ نابێ‌ ئه‌م بابه‌ته‌ هه‌ر له‌چوارچێوه‌ی‌ 

قسه‌كردندا بهێڵێته‌وه‌!.

شاری پاشای نیشتەجێبون

◆ ناونیشان: سلێمانی ـ راپەڕین 
بەرامبەر دەروازەی فڕۆکەخانەی سلێمانی، تەنیشت 

قەیوان سیتی
ژمارەی تەلەفۆن: 

شاری پاشا هەڵدەستێت بەفرۆشتنی شوقەکانی، 
بەڕووبەری 150م2 بەباشترین کەرەستەی بیناسازی‌و 

پاراستنی لەگەرماو سەرما بەتازەترین سیستەمی )عزل(
■ سێ ژووری نوستن   ■ یەک ژووری میوانی گەورە    ■ چێشتخانەیەک‌و مەخزەنێک

■ دوو حەمام‌و تەوالێت ■ دوو بەڵەکۆنی دڵگیر         ■ مەخزەنێکی 10م2 لەژێر زەمین


